
Schnyffler vo Staatswägä
A Biderma, mit Sitz am Pfeischder,
e Ma mit Polizischtäblick,
gsehd dytlich und ai eister,

was linggs und drum nid rächtens isch.

E Biderma, suiber, ohni jedä Maasä,

wo alles weiss und alls erfasst

und mit syner Schnyffelnasä
alles schmeckd, wo eim nid passt.

E Biderma, im Dienschd vom Staat,
i strammer Achtigstellig,
wartig uf ne Sänkrächtstart

- är war scho lengstens fellig -
registriert är jedi Phasä

vo derä Findbewegig.

E Biderma mit sächstem Sinn
fir Stuelgäng und nu ander Gäng
und wemmers z Bärn befihlt,
zelld är ai nu falschi Zänd.

E Biderma, wo ai i dem Gedicht
verdächtig Werter gfindt:
jedefalls tents subversiv

eidytig isch äs linggs.

Drum e Vermerk is Heft, e Notiz:
Dä Ma isch gfährlich,
me cha ne nid rächt dytä
derzuä machd är über ys nu Witz.

Julian Dillier

Für die Bewältigung des Fichenproblems
wird - um reinen Tisch zu machen -
im Eidgenössischen Justiz- und
Polizeidepartement (EJPD), wie dieses

Schreiben dokumentiert,
anscheinend alles (mögliche) getan:

sr^p/fJ,fn°nr^'schaw.

Bern- den 1.3.9Q

freundlich
EJPü.

E'frKcher

